
Nafarroako Osasun Zerbitzuko ospitaleetan menu bereziak eta jaialdiak Eguberriak ospatzeko
Ostirala, 2007ko abenduaren 21.  Nafarroako Ospitalean atzo ospatu zen  bertako jaiotzaren bedeinkapena, eta ekitaldiak hasiera eman zion hurrengo egunetarako Osasunbidea-Nafarroako Osasun Zerbitzuko ospitaleetan antolatutako jarduera sortari; garai berezi honetan, halaber, menu bereziak eskaintzen dira Eguberri Egunean, Urteberri Egunean eta Errege Egunean.
Nafarroako Ospitaleak bertako Errege Magoen XXV. urteurrena ospatzen du aurten, eta jardueren artean hauek nabarmenduko ditugu: meza Ospitaleko kaperan eta ondoren kontzertua, Larragako abesbatzaren eskutik, abenduaren 30ean, 10:30ean; abenduaren 31n, jaiotzen lehiaketa, 13:30ean, eta urtarrilaren 5ean, Errege Magoak izanen dira protagonistak: 17:00etan iritsiko dira Ospitaleko heliportura, eta Belengo artzainek ongietorria egin eta gero opariak emanen dizkiete gaixoei, apaizgaien koru baten Eguberrietako kantez lagunduta. Urtarrilaren 6an Errege Eguneko meza izanen da, 10:30ean, Medialuna abesbatzarekin, zeinak kontzertua eskainiko baitu ondoren.
Bideko Ama Birjina Ospitaleko Eguberrietako jardueren egitaraua abenduaren 26an hasiko da 19:30ean, Belengo artzainen koruarekin, solairuetan barna Eguberrietako kantak abesten bisitan ibiliko baita. Abenduaren 27an, 18:00etan, Eguberrietako Jaialdia eginen da gaixoentzat eta hain familiakoentzat: Mexikoko abestiak (Diego  Quevedo), pop musika (Eli, Caqui y María), umore saioa (Txomin), imitazioak (Alberto Moreno) eta Hegoamerikako kantak (Trío Veracruz). Urtarrilaren 4an, Osasuna taldeko jokalariek eta zuzendaritzako kideek jostailuak emanen dizkiete Ospitalean dauden haurrei eta, azkenik, urtarrilaren 5ean, 11:00etan, Errege Eguneko Jaialdia eginen da, Popi eta Zarratrako pailazoekin, Haurrentzako V. marrazki lehiaketaren sariak emateko ekitaldia eta, 12:00etan, Errege Magoak iritsiko dira ospitaleko 4. solairuan dauden haurrei opariak ematera; Josetxo y Patxi akordeoilariak ere haiekin batera ibiliko dira. 
Reina Sofía Ospitalean, Osasun Barrutiko langile guztiek Ospitaleko langileen eta zuzendariaren zorionak jasoko dituzte gaur, abenduaren 21ean, eginen den ekitaldi batean. 24an Eguberrietako kanten kontzertu bat egonen da, Perfusión taldearekin. 28an, Lourdes Kirol Taldeko jokalariak eta zuzendaritzako kideak Ospitalera joanen dira bisitan, Pediatriako solairuan dauden haurrei baloiak eta jostailuak ematera. Eta urtarrilaren 5ean, Errege Magoek bisita eginen diete ospitalean dauden gaixo guztiei, haur zein heldu, opari bana emateko; ondoren, ekitaldi aretoan, ospitaleko langileen seme-alabei ere, hala nahi badute, opariak emanen dizkiete.

Ubarmin Klinikan gaur, abenduaren 21ean, 13:30ean, omenaldia eginen zaie aurten erretiroa hartu duten langileei eta zentroan lanean 25 urte eman dituztenei.

Menu bereziak
Gainerakoan, Osasunbidea-Nafarroako Osasun Zerbitzuko ospitale guztietan menu bereziak eskainiko dira Eguberri jaietan: 

Nafarroako Ospitalean: 

- Gabon Gaueko afaria: hegazti krema; itsaski eta zainzuri entsalada epela, legatza amerikar saltsan, konpota aran pasekin eta mertxika sikatuekin eta turroiak.

- Eguberri Eguneko bazkaria: kontsome bikoitza, kardua nafar erara almendra saltsan, Erriberako arkumea panadera patatekin eta fruta-mazedonia.
- Gabon Zaharreko afaria: Reina krema; zizka-mizkak (otarrainskak, zainzuriak, karramarro errusiarra, itsaski bolobana, azenario, eskarola eta granada juliana); zapoa saltsa berdean almejekin; Eguberriko konpota aran pasekin eta mertxika sikatuekin, turroiak eta mahatsa.  

- Urte Berriko bazkaria: hegazti kontsomea, orburuak eta kardua almejekin, azpizuna Oporto-saltsan aranekin eta fruta-mazedonia.
- Errege Eguneko afaria: kontsomea, kalabaza krema, mihi-arraina Colbert erara eta izozkia.

- Errege Eguneko bazkaria: hegazti zopa, arroz beltza, oiloa pepitorian eta pinaburu naturala.


 Bideko Ama Birjina Ospitalean:
- Gabon Gaueko afaria: itsaskien krema, itsaski-bolobana, meroa amerikar saltsan, natillak eta Eguberriko gutiziak.

Eguberri Eguneko bazkaria: kardua nafar erara, arkume errea entsaladarekin, pinaburu naturala eta Eguberriko gutiziak.

Gabon Zaharreko afaria: itsaski zopa, hostorezko saskia veloutée gainean, zapo-suprema barazkiekin, Urte Amaierako mahatsa eta Eguberriko gutiziak.

Urte Berriko Bazkaria: orburu salteatuak urdaiazpikoarekin, txuleta plantxan barazki-kurruskariarekin, pinaburu naturala eta Eguberriko gutiziak.

Tuterako Reina Sofía Ospitalean:
Gabon Gaueko afaria: kontsomea jerezarekin, kardua almendra saltsan, jaieguneko zapoa eta Eguberrietako pinaburu-budina.
Eguberri Eguneko bazkaria: arrain-zopa, kukulu eta izokin entsalada zainzurien olio-ozpinarekin, arkumea panadera patatekin eta izozki berezia.

Gabon Zaharreko afaria: hegazti krema, zainzuriak ganba eta barazkitxo gratinatuekin, legatza solomoak piper berdeen saltsan kipula karraskariarekin eta suertearen mahatsa.

Urte Berriko bazkaria: kontsomea jerezarekin, zizka-mizka hotzak eta beroak, urdaiazpiko errea aran saltsan eta txokolate kopa.

Errege Eguneko bazkaria: itsaski krema, bakailao eta gula entsalada epela, txerri-azpizuna sagarrarekin, Errege Eguneko opila.

Lizarrako García Orcoyen Ospitalean: 

Gabon Gaueko afaria: arrain-zopa, kardua almendra saltsan, legatza saltsa berdean almejekin, pinaburu naturala eta turroiak.

Eguberri Eguneko bazkaria: kontsomea, ahuntz-gaztaren entsalada fruitu lehorrekin, azpizuna plantxan pikillo piperrekin, biskuita karameluarekin, turroiak.

Gabon Zaharreko afaria: itsaski krema, bieira hostorea txakolin-saltsan, zapotxoa labean olio-ozpinarekin, Urte Amaierako mahatsa eta turroiak.

Urte Berriko afaria: kontsomea, itsaski entsalada, arkume errea panadera patatekin, karolina tarta eta turroiak.
Erre Eguneko afaria: Tuterako kukuluak olio-ozpinetako antxoekin, lupina Bilboko erara, Errege Eguneko opila eta turroiak.

Errege Eguneko bazkaria: zainzuriak bi saltsatan, entrecot-a piper berdeekin, mamia eztiarekin eta turroiak.

Ubarmin Klinikan: 

Gabon Gaueko afaria: itsaski koktela, Reina hegazti-krema, urraburua labean bere olio errearekin eta panadera patatekin, konpota mertxika sikatuekin eta aran pasekin eta Eguberrietako gozokiak.

Eguberri Eguneko bazkaria: entsalada mistoa, arrain-zopa, arkume errearen besoa, pinaburu naturala eta Eguberriko gozokiak.

Gabon zaharreko afaria: otarrainska eta onddo salteatua, poru-krema juliana kurruskariarekin, erreboiloa labean baratxuri fresko frijituekin, Eguberrietako gozokiak eta ilusioaren mahatsa.

Urte Berriko bazkaria: zainzuri epelak, itsaski krema, txahal azpizuna dado patatekin eta txanpinoiekin, sagar errea eta Eguberriko gozokiak.

Errege Eguneko afaria: gula eta ganba entsalada, zopa, legatza solomoak kokotxekin eta barazkitxoekin, Errege Eguneko opila eta sasoiko fruta.

Errege Eguneko bazkaria: arrain eta itsaski paella, hegazti kontsomea, azpizun eskalopinak barazki-mazedoniarekin, eta mamia.

(






( Nota: en la sección de "Noticias" de www.navarra.es se ofrece una fotografía relacionada con esta nota de prensa.

